三年級上學期五言絶句
	編號 
	作    者 
	詩         名 
	內                          容
	簽名

	1 
	孟浩然
	春曉 
	春眠不覺曉，處處聞啼鳥。 

夜來風雨聲，花落知多少？
	

	2 
	賈    島 
	尋隱者不遇 
	松下問童子，言師採藥去。

只在此山中，雲深不知處。
	

	3 
	李  白
	靜夜思 
	床前明月光，疑是地上霜。

舉頭望明月，低頭思故鄉。
	

	4 
	王之渙  
	登鸛鵲樓 
	白日依山盡，黃河入海流。

欲窮千里目，更上一層樓。
	

	5 
	王 維
	相思 
	紅豆生南國，春來發幾枝。

勸君多採擷，此物最相思。
	

	6 
	王  維  
	雜詩 
	君自故鄉來，應知故鄉事。 

來日綺窗前，寒梅著花未？
	

	7 
	柳宗元 
	江雪 
	千山鳥飛絕，萬徑人蹤滅。
孤舟簑笠翁，獨釣寒江雪。
	

	8 
	王  維
	鹿柴 
	空山不見人，但聞人語響。

返景入深林，復照青苔上。
	

	9 
	王  維
	送別 
	山中相送罷，日暮掩柴扉。

春草明年綠，王孫歸不歸。
	

	10
	陶宏景
	山中吟
	山中何所有？嶺上多白雲。 

只可自怡悅，不堪持贈君。
	

	11
	王  維
	竹里館
	獨坐幽篁裡，彈琴復長嘯。

深山人不知，明月來相照。
	

	12
	李頻
	渡漢江
	嶺外音書絕，經冬復歷春。

近鄉情更怯，不敢問來人。
	

	13
	劉長卿
	送靈澈
	蒼蒼竹林寺，杳杳鐘聲晚。

荷笠帶斜陽，青山獨歸遠。
	

	14
	韋應物
	秋夜寄邱員外
	懷君屬秋夜，散步詠涼天。

空山松子落，幽人應未眠。
	

	15
	李商隱
	登樂遊原
	向晚意不適，驅車登古原。

夕陽無限好，只是近黃昏。
	


三年級下學期七言絶句
	編號 
	作    者 
	詩         名 
	內                          容
	簽名

	1 
	張  繼
	楓橋夜泊 
	月落烏啼霜滿天，江楓漁火對愁眠。 
姑蘇城外寒山寺，夜半鐘聲到客船。
	

	2 
	杜    牧 
	秋夕 
	銀燭秋光冷畫屏，輕羅小扇撲流螢。

天階夜色涼如水，臥看牽牛織女星。
	

	3 
	李  白
	下江陵 
	朝辭白帝彩雲間，千里江陵一日還。

兩岸猿聲啼不住，輕舟已過萬重山。
	

	4 
	王昌齡  
	出塞 
	秦時明月漢時關，萬里長征人未還。

但使龍城飛將在，不教胡馬度陰山。
	

	5 
	王安石
	元旦 
	爆竹聲中一歲除，春風送暖入屠蘇。

千門萬戶曈曈日，總把新桃換舊符。
	

	6 
	王  維  
	涼州詞 
	蒲桃美酒夜光杯，欲飲琵琶馬上催。 

醉臥沙場君莫笑，古來征戰幾人回
	

	7 
	王之渙
	出塞 
	黃河遠上白雲間，一片孤城萬仞山。
羌笛何須怨楊柳，春風不度玉門關。
	

	8 
	賀知章
	回鄉偶書 
	少小離家老大回，鄉音無改鬢毛摧。

兒童相見不相識，笑問客從何處來。
	

	9 
	王  維
	九月九日憶山東兄弟 
	獨在異鄉為異客，每逢佳節倍思親。

遙知兄弟登高處，偏插茱萸少一人。
	

	10
	杜  牧
	清明
	清明時節雨紛紛，路上行人欲斷魂。
借問酒家何處有，牧童遙指杏花村。
	

	11
	杜  牧
	江南春
	千里鶯啼綠映紅，水村山郭酒旗風。
南朝四百八十寺，多少樓臺煙雨中。
	

	12
	杜小山
	寒夜
	寒夜客來茶當酒，竹爐湯沸火初紅。
尋常一樣窗前月，纔有梅花便不同。
	

	13
	王  維
	渭城曲
	渭城朝雨浥輕塵，客舍青青柳色新。
勸君更盡一杯酒，西出陽關無故人。
	

	14
	韋應物
	滁州西澗
	獨憐幽草澗邊生，上有黃鸝深樹鳴。
春潮帶雨晚來急，野渡無人舟自橫。
	

	15
	劉禹錫
	烏衣巷
	朱雀橋邊野草花，烏衣巷口夕陽斜。
舊時王謝堂前燕，飛入尋常百姓家。
	


